
OIALUMEko BILERA

Oialume baserria, baserri izateari utzi gabe, Martindegi auzoko taberna eta denda
ere bazen, baina 1940ko hamarkadaren hasieran, baserriko terrazapean bertan, bilerak eta
gero dantzaldiak eta kontzertuak egiten hasi ziren... eta ia zazpi hamarkada pasatu
ondoren, dantzaleku hari bizirik iraunarazteko ahaleginetan dabil Barrenetxea familia.

Pedro Mari Beldarrain, Joxe Tolosa, Patxi Beldarrain, Bartolome Intxausti, Joxe Mari..., Joxe
Ormazabal, Manolo Arozamena, Josetxo... eta Joxe Mari Beldarrain Oialumen.

Oialumeko bilera eta/edo Oialume dantzatokia mitikoa da; gure ingurune honetan
gutxi izango dira ezagutzen ez dutenak. Azken 70 urteotan, gutxi gorabehera, belaunaldi
desberdinetako gazteek urria eta ekaina bitarteko igande eta jai egunetako arratsaldeak
pasatzeko leku bakarra zuten: Oialume. Bikote asko sortu ziren bertan eta, bitxikeria
modura, familia bereko hiru belaunaldi bertara joan izan direla esan dezakegu.

Barrenetxeatarrengana joan gara Oialumeko historia eta istorioak ezagutzera.
Axentxio Barrenetxea eta, bereziki, Joanita Agerrezebalaga izan dira, besteak beste, gure
solaskideak. Testigu paregabeak ditugu. Joanita Oialumen bertan jaio zen orain dela 86
urte, eta bertako tabernan urte luzez aritu zen lanean; Axentxiok... zenbat emanaldi eskaini
ote ditu bertan!



DENA APUSTU BATENGATIK HASI ZEN

Gerra Zibilaren ondoren, 40ko hamarkadaren hasieran, San Jose egun batean,
martxoaren 19an, egin zen apustu batean du bere abiapuntua Oialumeko bilerak. Pultsu
apustua (halterofilia antzekoa) jokatu zuten Orkolaga baserriko Felix Aranburuk, Felix
Orkolakuak, eta Juanantoneneako Joxe Erdoziak, Joxe Patasek. Javier Barrenetxeak, garai
hartan Oialumeko jabea zenak, apustua girotzeko Markos Zubeldia soinujole hernaniarra
eraman zuen: “Felix Orkolakuak eta Joxe Patasek apustua egin zuten beraien artean, ea
nor zen gehiago pultsoan. Apustua Oialumen egin zen, eta giro hobea izateko,
soinuarekin alaitzea pentsatu genuen” Sekulako giroa izan zen.

lzugarri gozatu zutenez, apustua ikustera joan zirenek igandero antzeko zerbait
antolatzeko eskatu zieten jabeei eta hauek hitza hartu eta halaxe egin zuten. Horrela sortu
zen Oialumeko bilera.

Baina, noiz izan zen apustu hura? Noiz hasi zen, beraz, Oialumeko bilera?
Zer urtetan izan zen aipatutako norgehiagoka eta, aldi berean, Oialumeko bilera noiz hasi
zen jakiteko iturri desberdinetara jo dugu, eta egia esan, aurkitu ditugun erantzunak ez
datoz bat.

lturri batzuek erakusten digute 1943ko martxoaren 19an jokatu zela pultsu desafio
hura. Udal Artxiboan ikusitako dokumentazioaren arabera, aldiz, beste data bat azaltzen
zaigu:

San Sebastidn,... 9 [de febrero de 1944]
Gobernador Civil

Sirvase comunicar urgencia este Gobierno bailes aire libre tengan lugar esa
villa Barrios o dentro término Municipal indicando nombres organizador Nombre lugar
donde se celebre y fecha autorizacion...

Hernaniko Udalak Gobernadoreari erantzundakoa hauxe da:

Los bailables al aire libre que tienen lugar en este municipio, son los
siguientes:

Dos organizados por el Ayuntamiento: uno, en el casco de la poblacion, otro,
en el barrio de Lasarte.

Uno particular organizado por Vicente Liceaga Errasti, en el barrio de Erefiozu,

Otro, también particular, organizado por don Juan José Aguirrezabala
Pagoaga, en la finca rustica “Lizarchueta”.

Todos autorizados por mi autoridad..; los dos primeros, de siempre; €l
tercero desde junio de 1942 y el cuarto desde abril del mismo ano.

Hernani, 11 de febrero de 1944.
El Alcalde-accdtal,
Luis Urcelay




















































































